
COMISIÓN INFORMATIVA DE ADMINISTRACIÓN PROVINCIAL, TRANSPARENCIA E 
EMERXENCIAS
ACTA da mencionada comisión informativa, correspondente ao día 17 de xuño de 2026
Ás 16.33 horas do día 17 de xuño de 2026, reúnese a Comisión Informativa de 

Administración Provincial, Transparencia e Emerxencias, en sesión ordinaria, na sala de 

xuntas da Deputación Provincial, coa asistencia dos seguintes deputados e deputadas:

Presidente: D. Luís Menor Pérez 

Deputados/as do Grupo Popular: 
D. Plácido Álvarez Dobaño

D.ª Marta Nóvoa Iglesias

D.ª Patricia Torres Madureira

D.ª M.ª del Carmen González Quintela

D. Manuel Seoane Rodríguez

Deputados/as do Grupo Socialista:
D. Álvaro Vila Araújo

D. Emilio Luis Díaz Vidal

D.ª Susana Rodríguez Rodríguez

Deputados/as do BNG: 

D.ª María José Mangana Guede

D. Xosé Manuel Puga González

Deputados de Democracia Ourensana: 
D. Antonio Fernández Martín

D. Francisco Lorenzo López

Deputado non adscrito:
D. Xosé Carlos Valcárcel Doval

Secretario: D. Juan Marquina Fuentes

Interventora accidental: D.ª María Begoña Álvarez Matos

Non asiste o deputado provincial don Bernardo Varela López, que é substituído por don 

Xosé Manuel Puga González.

Seguidamente, iniciouse o tratamento dos asuntos incluídos na orde do día, do xeito que se 

reflicte a continuación:

1º.- APROBACIÓN DA ACTA DA SESIÓN ANTERIOR, CORRESPONDENTE Á DO DÍA 
20 MAIO DE 2026 (EXP. Nº 2026/31R/CI).-
A Secretaría Xeral deu traslado do borrador da acta da sesión anterior, correspondente á 

ordinaria do día 20 de maio de 2026.

Non se producen intervencións e, por maioría dos membros presentes, a comisión adopta o 

seguinte acordo:

Aprobar a acta da sesión ordinaria da Comisión Informativa de Administración Provincial, 

Transparencia e Emerxencias do día 20 de maio de 2026, conforme co borrador elaborado 

pola Secretaría Xeral.

2º.- CAMBIO DE DATA DA SESIÓN ORDINARIA DO PLENO DA CORPORACIÓN 
PROVINCIAL CORRESPONDENTE AO MES DE XULLO DE 2026 (EXP. Nº 
2026/10279J).- 
D.ª Ana Patricia Torres Madureira, do Grupo Popular, expón o contido da proposta.

Non se producen intervencións e, por unanimidade, a comisión ditamina favorablemente a 

adopción, por parte do Pleno, do seguinte acordo:

- Cambiar a data da sesión do Pleno ordinario do mes de xullo, que se realizará o 

día 23 de xullo de 2026, ás 10.00 horas.

3º.- REVERSIÓN DO DEREITO REAL DE USO DA FINCA "O CAUDILLO" (CENTRO DE 
EDUCACIÓN AMBIENTAL E ALBERGUE "AS CORCERIZAS") A FAVOR DO 
CONCELLO DE VILAR DE BARRIO (EXP. Nº 2026/8460D).- 
D. Plácido Álvarez Dobaño, do Grupo Popular, expón o contido da proposta.

Non se producen intervencións e, co voto a favor do Grupo Popular (6), do BNG (2) e do 

deputado non adscrito (1) e a abstención do Grupo Socialista (3) e de Democracia 

Ourensana (2), a comisión ditamina favorablemente a adopción, por parte do Pleno, do 

seguinte acordo:

PRIMEIRO. Declarar formalmente a extinción, por mor do vencemento do prazo legal de 25 

anos establecido na súa constitución, do Dereito Real de Uso que ostentaba a Deputación 

Provincial de Ourense sobre o predio municipal denominado "O Caudillo", sito en Vilar de 



 
Documento asinado electrónicamente (Lei 39/2015, de 1 de outubro). A autenticidade deste documento pode ser comprobada 
mediante o CSV: 16342473702735075676 en https://sede.depourense.es

Barrio (polígono 40, parcela 745), correspondente cos bens coa seguinte depuración 

xurídica:

- Inventariado baixo o código 2DRR03200006 (“Finca completa)"), así como os bens 

urbanos inventariados baixo o código 2DRR03200006 (“Centro de Educación 

Ambiental e Albergue As Corcerizas).

- Referencias catastrais: 002200100PG27C0001ZE, 002200200PG27C0001UE,  

002200300PG27C0001HE e 32090A040007450001JP.

- Fincas rexistrais: Rexistro da Propiedade de Allariz (Tomo 260, Libro 28, Folio 185, 

Finca número 3966 de Vilar de Barrio, cunha superficie de 1,48 hA).

SEGUNDO. Aprobar a reversión total e plena do uso da citada finca e de todas as súas 

construcións e instalacións, nas condicións e no estado actual en que se atopan, a favor do 

seu titular, o Concello de Vilar de Barrio, dándose por extinguidas cantas obrigas se 

derivasen do Convenio de colaboración subscrito o 30 de abril de 2008. 

TERCEIRO. Notificar o presente acordo ao Concello de Vilar de Barrio, citando á súa 

representación legal para o outorgamento e sinatura da correspondente Acta de Reversión, 

Entrega e Toma de Posesión dos bens, que se formalizará no prazo máximo dun (1) mes 

desde a dita notificación. 

CUARTO. Facultar ao Ilmo. Sr. Presidente da Deputación Provincial de Ourense de forma 

tan ampla como en Dereito proceda para a sinatura da citada acta e de cantos documentos 

públicos ou privados sexan precisos para a total efectividade e execución deste acordo, 

incluídas as solicitudes de cancelación de inscricións contraditorias se as houbese.

QUINTO. Dar traslado do acordo ao Servizo de Patrimonio e á Intervención da Deputación 

para que procedan á correspondente baixa do dereito real na contabilidade e no Inventario 

de Bens da Corporación.

4º.- DESISTIMENTO DO PROCEDEMENTO DE CONTRATACIÓN DO SERVIZO 
CONSISTENTE NA ASISTENCIA TÉCNICA PARA A EXECUCIÓN DO “PLAN DE 
ACTUACIÓN INTEGRADO OURENSE SUR”, COFINANCIADO POLA UNIÓN EUROPEA 
A TRAVÉS DO FONDO EUROPEO DE DESENVOLVEMENTO REXIONAL (FEDER) NO 
MARCO DO PROGRAMA DE DESENVOLVEMENTO URBANO SOSTIBLE DO 
PROGRAMA OPERATIVO PLURIRREGIONAL DE ESPAÑA (2021-2027) (EXP. Nº 
2026/4207B).- 
A Presidencia sinala que, por acordo dos grupos, se realizará debate conxunto dos puntos 4 

e 5 da orde do día desta sesión.

D.ª Marta Nóvoa Iglesias, do Grupo Popular, expón o contido da proposta.

Don Xosé Manuel Puga González, do BNG, indica que o precepto impugnado foi a 

cláusula IV do PPTP pero que parece que no informe do órgano de contratación ao recurso 

diante do Tribunal Administrativo de Contratación Pública da Comunidade Autónoma de 

Galicia xa consta esta motivación polo que pide que se axilice a tramitación da contratación 

na medida do posible.

Don Emilio Luis Díaz Vidal, do Grupo Socialista, sinala que o seu grupo formula reserva 

de voto.

Non se producen máis intervencións e, co voto a favor do Grupo Popular (6) e a abstención 

do Grupo Socialista (3), do BNG (2), de Democracia Ourensana (2) e do deputado non 

adscrito (1), a comisión ditamina favorablemente a adopción, por parte da Xunta de 

Goberno, do seguinte acordo:

1º.- Desistir do expediente aprobado por acordo da Xunta de Goberno Provincial, do 13 de 

abril de 2026,  para a contratación do servizo consistente na asistencia técnica para a 

execución do “Plan de Actuación  Integrado Ourense Sur”, cofinanciado pola Unión Europea 

a través do Fondo Europeo de Desenvolvemento  Rexional (FEDER) no marco do Programa 

de Desenvolvemento Urbano Sostible do Programa Operativo Plurirrexional de España  

(2021-2027), en execución da resolución n.º 134/2026 do TACGAL, por aplicación analóxica 

a este expediente.

Considerando que o PAI Ourense Sur atópase xa en fase de execución e a necesidade de 

finalizar este procedemento antes de incoar un novo con idéntico obxecto no que se 

emenden os defectos advertidos motivando suficientemente o equipo de traballo esixido, 

proponse igualmente a tramitación da presente proposta polo procedemento de urxencia 

previsto no artigo 126.2 do Regulamento de Organización, Funcionamento e Réxime 

Xurídico das Entidades Locais, aprobado por Real Decreto 2568/1986, do 28 de novembro.

5º.- DESISTIMENTO DO PROCEDEMENTO DE CONTRATACIÓN DO SERVIZO 
CONSISTENTE NA ASISTENCIA TÉCNICA PARA A EXECUCIÓN DO “PLAN DE 
ACTUACIÓN INTEGRADO VALDEORRAS POLOS CAMIÑOS DO SIL”, COFINANCIADO 
POLA UNIÓN EUROPEA A TRAVÉS DO FONDO EUROPEO DE DESENVOLVEMENTO 
REXIONAL (FEDER) NO MARCO DO PROGRAMA DE DESENVOLVEMENTO URBANO 
SOSTIBLE DO PROGRAMA OPERATIVO PLURIRREGIONAL DE ESPAÑA (2021-2027) 
(EXP. Nº 2026/4434P).- 
O debate deste punto tivo lugar conxuntamente co punto 4º da orde do día.

Non se producen máis intervencións e, co voto a favor do Grupo Popular (6) e a abstención 

do Grupo Socialista (3), do BNG (2), de Democracia Ourensana (2) e do deputado non 

adscrito (1), a comisión ditamina favorablemente a adopción, por parte da Xunta de 

Goberno, do seguinte acordo:

1º.- Desistir do expediente aprobado por acordo da Xunta de Goberno provincial do 13 de 

abril de 2026  para a contratación do servizo consistente na asistencia técnica para a 

execución do “Plan de Actuación Integrado Valdeorras polos Camiños do Sil”, cofinanciado 

pola Unión Europea a través do Fondo Europeo de Desenvolvemento Rexional (FEDER) no 

marco do Programa de Desenvolvemento Urbano Sostible do Programa Operativo 

Plurirrexional de España (2021-2027), en execución da resolución n.º 134/2026 do TACGAL

2º.- Dar conta do acordo adoptado ao Tribunal Administrativo de Contratación Pública da 

Comunidade Autónoma de Galicia (TACGAL).

Considerando que o PAI Valdeorras polos Camiños do Sil atópase xa en fase de execución 

e a necesidade de finalizar este procedemento antes de incoar un novo con idéntico obxecto 

no que se emenden os defectos advertidos motivando suficientemente o equipo de traballo 

esixido, proponse igualmente a tramitación da presente proposta polo procedemento de 

urxencia previsto no artigo 126.2 do Regulamento de Organización, Funcionamento e 

Réxime Xurídico das Entidades Locais, aprobado por Real Decreto 2568/1986, do 28 de 

novembro.

6º.- MOCIÓNS DE URXENCIA.- Non se presentaron.

7º.- ROGOS E PREGUNTAS.- Non se formularon.

E, ás 16.40 horas dáse por finalizada a reunión, redactándose a presente acta que se 

asinará electronicamente. Dou fe.

